
OINARRI TEKNIKOEN AGIRIA 

 
1. XEDEA 

 
Kontratazio-espediente honen xedea da Visesako langileei euskarazko 
hizkuntza-gaitasunak ematea 2023-2024 ikasturterako, eta 4 modalitate bereizten 
dira: 

 
A) Euskara-eskolak → Euskara irakastea, ezarritako mailetara iristeko. 

 
B) Mintza → Euskarazko komunikazio-ikaskuntza hobetu eta indartzea 
ahozkotasunaren bidez. 

 
C) Lanerako trebakuntza teknikoa → Euskarazko lan-dokumentuak landu eta 
sortzeko gaitasuna garatzera bideratutako ikastaroak. 

 
D) Euskarazko ikastaro trinkoak → Azterketa ofizialetarako prestatzea, 
euskara-eskolak amaitu ondoren.  

 
Ikastaroak emateaz gain, adjudikaziodunaren esku egongo dira jarraian zehazten 
diren ikastaro-baldintzekin lotutako kudeaketa guztiak: 

 
2. ESKAKIZUNAK ETA BALDINTZAK 

 
A) Enpresa adjudikaziodunak bermatuko du eskolak aurrez aurrekoak izango 

direla. 
 

B) Ikaskuntza-sistemak bermatu beharko du ikasleek aukera izango dutela 
azterketa ofizialetara aurkezteko.  
 

C) Erabilitako materiala eta metodologia bat etorriko dira IVAPen programa 
ofizialekin, eta enpresak ikasturtearen hasieran aurkeztuko ditu. 

 
D) Kontratatutako enpresak material didaktiko guztiak emango dizkie ikasleei 

(fotokopiak, liburuak, audioak, bideoak...). 
 

E) Irakasleek esperientzia hau izango dute euskara irakasten:  
 

C2 taldea (lanerako trebakuntza teknikoa), 3 urteko esperientzia mota 
horretako prestakuntzan 
C1 taldea, 6 urteko esperientzia maila horretan edo handiagoan 
B2 taldea, 6 urteko esperientzia maila horretan edo handiagoan 
 
Irakasle-taldea gutxienez 5 irakaslek osatuko dute: 
- Gasteizko irakasleak: 3 unibertsitateko tituludunak (gradua/goi mailakoa) 
- Bilboko irakaslea: 1 unibertsitateko tituluduna (gradua/goi mailakoa) 
- Donostiako irakaslea: 1 unibertsitateko tituluduna (gradua/goi mailakoa) 

 



F) Koordinatzaile bat izendatuko dute, Visesako euskara-arduradunarekin 
bitartekaritza-lanetan aritzeko, eta hura arduratuko da irakasleak, egutegiak 
eta egutegiak koordinatzeaz eta sortutako premiak konpontzeaz. Pertsona 
berak izan dezake koordinatzailearen eta irakaslearen rola. 

 
G) Hiru aurrerapen-azterketa edo -test egingo ditu: bat hasieran (diagnosia), 

beste bat ikasturtearen erdialdean eta hirugarrena ikasturtearen amaieran, 
eta Visesako euskara-arduradunari bidaliko dizkio emaitzak. 

 
H) Aurretiazko analisi bat eskatuko da talde bakoitzarekin, maila nahiz 

gaitasunak egiaztatzeko eta ikastaroa planifikatzeko xedearekin, ahalik eta 
errendimendu handiena lortzeko. Analisi hori Visesari aurkeztuko zaio 
eskolak hasi eta 15 eguneko epean. 

 
I) Ikasturtea amaitzean, egiaztatutako maila ofizialaren ziurtagiri pertsonal bat 

emango du. 
 

J) Enpresa adjudikazioduna prest egongo da ordutegiak, irakasleak eta ikasleak 
aldatu eta egokitzeko, Visesaren behar eta irizpideen arabera. Halaber, 
egiaztatu beharko du irakasle-plantilla nahikoa dela maila guztietan 
prestakuntza emateko. 

 
K) Prestakuntza-prozesuaren edozein unetan, Visesak eskatu ahal izango du 

berehala aldatzeko irakasleak, baldin eta ez badituzte betetzen enpresa 
kontratatzaileak eskatutako kalitate-parametroak. Parametroak irakaslearen 
gaitasun didaktiko eta motibatzailean eta dinamismoan islatzen dira. 

 
L) Enpresa adjudikaziodunak bere irakasle-taldearen zerbitzua kontrolatu eta 

berrikusiko du, bai funtzioak betetzeari dagokionez eta bai puntualtasunari 
dagokionez. Irakasle-taldeko kideren batek ezin baditu eskolak eman, 
enpresa adjudikaziodunak beste irakasle kualifikatu bat bidaliko du ordezko 
gisa. 

 
M) Irakasle-taldearen erantzukizuna izango da ikasleek IVAPen fitxa betetzea. 

 
N) Enpresa adjudikazioduneko irakasleak arduratuko dira kontrolatzeaz ikasleak 

eskoletara joaten direla, eta egunero sinatu beharko dute Visesako 
euskara-arduradunak ikasturtearen hasieran emango dien sinadura-orria.  
Bertaratze-orria sarreran utzi beharko du, egunero, pertsonen sailaren 
izenean. 
Gainera, hiruhilekoan behin, enpresa adjudikaziodunak ikasle guztien 
bertaratzeak bidaliko dizkio euskara-arduradunari, posta elektroniko bidez. 
 

O) Urtean bitan, enpresa adjudikaziodunak asebetetze-inkesta bat egingo die 
ikasleei, eta plan zuzentzaile bat sortuko da horren harira. 
 

P) Beste konfinamendu baten kasuan, enpresa adjudikaziodunak bermatuko du 
aurrez aurreko eskolak eskola birtual bihurtuko direla: hau da, aurrez aurreko 



modalitatean emandako prestakuntza-ekintza guztiek bestelako 
prestakuntza-metodologiak erabili ahal izango dituzte, besteak beste 
baliabide didaktiko digitalak eta beste mota batzuetakoak bateratzeko, 
irakaskuntza-ikaskuntza prozesua eta ebaluazio telematikoa errazteko 
xedearekin. 

 
Bestelako metodologia berri horrek honako hauek bermatu beharko ditu: 

i. Parte-hartzaileei baliabide didaktiko nahikoak eman zaizkiela.  

ii. Gutxienez, erabiltzaileen arretarako telefono-zenbaki bat eta helbide 

elektroniko bat eman zaiela, arazo edo zalantza funtzionalen kasuan 

erabili ahal izateko. 

iii. Aurrez aurreko prestakuntzaren kautelazko etete-aldia amaitu 

ondoren, parte-hartzaileei prestakuntza teorikoarekin lotutako 

prestakuntza praktikoa emango zaiela, baldin eta lehena ezin izan 

bada egin baliabide didaktiko digitalen bidez.  

iv. Indartze-orduak emango zaizkiela ikasteko zailtasunak izan dituzten 

pertsonei, prestakuntzaren etete-aldia amaitu ondoren.  

v. Konektatuta dauden parte-hartzaileak jasotzen dituen pantailaren 

kopia edo parte-hartzaileek prestakuntza-ekintzak egunero parte 

hartzen dutela egiaztatzen duen eta horren fede ematen duen 

dokumentua.  

vi. Ezagutzaren transmisioa, aurreikusitako helburu eta edukien garapena 

eta ebaluazioa bermatzeko txostena. Honako hauek zehaztu beharko 

ditu:  

1. Eragindako prestakuntza-ekintza eta -moduluak, bidezkoa 
bada.  

2. Prestakuntza-ekintzari berrekiteko data, bestelako 
prestakuntza-modalitatean.  

3. Erabili beharreko baliabide eta tresnak. Alde horretatik, 
bermatuko da, eraginkor eta askotarikoak izateaz gain, 
prestakuntza-ekintzako ikasleen gaitasunetara egokitzen 
direla.  

4. Lan-metodologia.  
5. Jarduera teoriko-praktikoen zerrenda.  
6. Ebaluazio-sistema, bidezkoa bada. 

 
 

3. IKASTAROAK EMATEKO ZEHAZTAPENAK 
 
IKASTURTEAK 
 
1.- Egutegia aurrerago zehaztuko da Visesako euskara-arduradunarekin, eta alde 
kontratatzailearen beharren arabera definituko da. Hala ere, printzipioz, hauek 
ezartzen dira: 



 
a) Ikasturtea 2024ko urriaren lehen hamabostaldian hasiko da, eta ikasturtean 

aurreikusitako orduak betetzean amaituko da (maiatza/ekaina). 
b) Ez da eskolarik egongo Gabonetan, 2024ko abenduaren 23tik 2025eko 

urtarrilaren 7ra, ezta Aste Santuan ere, 2025eko apirilaren 14tik apirilaren 277ra. 
c) Lanaldiak egon daitezke Visesako pertsona guztientzat; beraz, hasieran 

adostutako eskola-orduen kopurua jaitsi daiteke. 
d) Bulegoko eskolen ordu-kopurua 126 ordukoa (astean 4 ordu) da C1B2 eta C1 

mailetan. 
Mintza-eskoletarako ordu kopurua 28 orduko (astean 1 ordu) da. 
Lanerako trebakuntza teknikorako ordu kopurua 32 ordukoa (astean ordu bat) 
da. 
Ikastaro trinkoetarako ordu-kopurua 8 eta 16 ordu artekoa da (egunean 2 ordu, 
astelehenetik ostegunera). 
Aparteko zuzenketetarako eta jarraipenerako tutoretzetarako, gehienez ere, 
ordubete erabiliko da astean. Ordu horiek egiaztatu egin beharko dira, eta, 
ondoren, Visesako koordinatzaileak onetsi beharko ditu. 

 
2.- Pertsona eta mailen kopurua: 
 
 

MAILA 
PERTSONA-
KOPURUA 

C1B2 3 

C1 5 

Mintza 4 

Lanerako trebakuntza teknikoa Vitoria-Gasteiz (5 talde) 12 

Lanerako trebakuntza teknikoa Bilbao 3 

Lanerako trebakuntza teknikoa Donostia 2 

 
Nahiz eta taulan jasotzen diren datuak nahiko zehatzak diren, aldaketak egon 
daitezke ordu-kopuruan, parte-hartzaileetan edo ordutegietan; halaber, baliteke 
talderen bat desagertzea edo talde berriak sortzea.   
 
Visesak eskubidea izango du azterketak prestatzeko ikastaroak kontratatzeko beste 
hornitzaile batzuekin, hala badagokio. 
 
3.-Ordutegiak  
Ordutegiak 08:00etatik 10:30etara finkatzen dira, salbuespenak izan ezik. 

Ikastaro Egunak Ordutegia 

C1B2 Astearteak eta ostegunak 08:00 - 10:00 

C1 Astearteak eta ostegunak 08:00 - 10:00 

MINTZA-PRAKTIKA Astelehenak 09:30 - 10:30 

Lanerako trebakuntza teknikoa Vitoria-
Gasteiz (5 talde) 

Astelehenak, asteazkenak eta 
ostiralak 

08:30 – 09:30 
09:30 – 10:30 

Lanerako trebakuntza teknikoa Bilbao Asteazkenak 08:30 – 09:30 

Lanerako trebakuntza teknikoa 
Donostia 

Astearteak 08:30 – 09:30 



Trinkoak -- -- 

 
Jasotako egun eta orduak aurreikuspen hutsa dira, eta behin betiko taldeak sortzean 
zehaztuko dira. 

 
4. KONTRATUAREN EPEA ETA ORDAINTZEKO MODUA 

 
Kontratuaren iraupena 2024ko irailetik 202eko uztailera artekoa izango da (biak 
barne). 
Ikasturte osoko ikastaroak ordaintzeko, fakturak entregatuko dira bi epetan: 

- 2024ko azaroa (% 30) 
- 2024ko abendua (% 70) 

Ikastaro trinkoak ordaintzeko, faktura entregatuko da ikasturtearen amaieran. 
Zuzenketa eta jarraipen gehigarriei dagozkien orduen ordainketak hilera fakturatuko 
dira.  

 
 

5. AURREKONTUA 
 

Euskara-eskoletarako, azterketak prestatzeko ikastaro trinkoetarako eta lanerako 
trebakuntza teknikorako gehieneko aurrekontua orduko 85 eurokoa da, 
mintza-praktikarako aurrekontua 70 eurokoa eta zuzenketa eta jarraipen 
gehigarrietarako aurrekontua orduko 65 eurokoa. 


